
YNZER WYMYSÖJER TRAOCHT




DY SIYNSTY EJ FIR YNS DY WYMYSÖJER TRAOCHT

ZY EJ ZU SIEJN DO INDER ZY BYTRAOCHT

FU DAOR TRAOCHT ZAJN WIR ; ŚTUŁC AN HON GYDÖCHT

WOS KON YNS BESER GYFOŁA ; WI YNZER TRAOCHT



DY MAKIA TRÖEN DY SIEJNA KŁADYN GAON

DI IR MÜTYN AOJ AMÖŁ GYTRÖEN HON

YNZER SIEJNY KŁADYN ; WEŁA WIR ŁÖWA

CY DAOM HON WIR HEFA ; ZIR SIEJNY BOWA



YNZER SIEJNY KŁADYN WUŁDA BEJZY ŁAOJT

FERŚŁEPA AN FERNICHTA DOS EJ A ŁAONGY CAJT

WIR WIETA DY KŁADYN ; FU YNZER GONCA MAOCHT

ETA HON WIR BESER ; CAJTA SIUN DERŁAOWT



DY WYMYSÖJER KŁADYN ZAJN ZIR WAJT BYKAONT

UF OŁA ZAJTA UF YNZUM GAONCA ŁAOND

HYNDER GRAONC WÜN ZY SIUN ; GYWAOST A HEFA MÖŁ

IDER WYŁ ZY OZAON ; WEJDER NÖ AMÖŁ



DY WYMYSÖJYN ZAJN ZIR ŚTUŁCY ŁAOJT

ZY BYGRISA IDYN WAOR ZICH MYTA FRAJT

IDER KON DÖ KUMA ; AN ZICH UFHAOŁDA

A KON YNZER SIEJNY ; KIYCH BYTRAOCHTA

